
ᐅᖃᐅᓯᐅᑎᓪᓗᒋᑦ:  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐋᔩᖃᑎᒌᕈᑎᐊᓂ ᑲᒪᒋᔭᖃᖅᑎᓪᓗᒋᑦ 
ᖃᓄᐃᓕᖓᓕᕐᓂᖏᓐᓂᑦ 

 
ᐃᓘᓐᓇᓯᓐᓄᑦ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ ᐃᓚᒋᔭᐅᔪᓕᒫᓄᓪᓗ. 
 
ᐱᒋᐊᕈᑎᒋᓪᓗᒋᑦ ᓂᓪᓕᐊᖃᑎᖃᓕᖅᑐᑕ ᐊᖓᔪᖅᑲᐅᑎᓂᑦ ᐆᒻᒪᖅᑯᑎᓕᕆᔨᒃᑯᓂᖔᖅᑐᓂᑦ ᐃᖃᓗᖕᓂ ᒫᑦᓯ 22ᒥ 24ᒧ, 
ᓯᕗᓂᐊᒍᑦ ᐸᕐᓇᐸᓪᓕᐊᓪᓗᑕ ᑲᑎᒪᖃᑎᖃᖃᑦᑕᓚᐅᕋᑦᑕ ᑕᒪᒃᑯᐊ ᐋᔩᖃᑎᒌᕈᑎᔅᓴᑦ ᐱᓪᓗᒋᑦ ᑭᒡᒐᖅᑐᐃᔨᐅᓪᓗᑕ.  ᓄᓇᕘᒥ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐊᖓᔪᖅᑲᐅᑏᑦ ᐆᒻᒪᖁᑎᓕᕆᔨᒃᑯᓐᓃᖔᖅᑐᑦ ᑕᐅᖅᓰᖃᑦᑕᐅᑎᓪᓗᑎᑦ ᓇᒻᒥᓂᖅ 
ᐃᓱᒪᒋᔭᖏᓐᓂᑦ ᐊᖏᖃᑎᒌᕈᑎᔅᓴᐅᑉ ᒥᔅᓵᓄᑦ ᑎᑎᖅᓯᒪᔪᑦ ᐴᖅᓯᒪᓪᓗᑎᑦ.  ᑕᒪᒃᑮᒃ ᐃᓱᒪᒋᔭᖕᒥᓂᑦ ᓇᓗᓇᐃᖅᓯᓪᓗᑎᑦ 
ᖃᓄᕐᓗ ᑐᔅᓯᕌᕆᔭᖕᒥᓂᑦ ᑐᑭᓯᓇᖅᓯᑎᑦᓯᒋᐊᑎᑦᓯᓪᓗᑎᑦ ᐊᒻᒪᓗ ᐃᓗᓕᖏᑦ ᐅᖃᐅᓯᕆᓪᓗᓂᒋᑦ ᐊᑕᖏᑦᑎᐊᖅᑐᑎᑦ.  
 
ᐊᒥᓲᖏᑦᑐᓂᑦ ᐱᔭᖕᓂᖏᓂᖅᓴᓂᑦ ᐊᖏᖃᑎᒌᑦᑐᑎᑦ ᑲᔪᓯᑎᔅᓯᔪᓐᓇᓚᐅᖅᑐᑦ ᑭᓯᐊᓂ ᐊᓯᖏᑦ ᓱᓕ 
ᐋᔩᖃᑎᒌᕈᑕᐅᒃᑲᓐᓂᕆᐊᓕᑦ ᐱᔭᕆᐊᑐᒐᓚᓐᓂᖅᓴᐅᒻᒪᑕ, ᑕᐃᒃᑯᐊᓗ ᐅᖃᐅᓯᐅᔪᒫᖅᑐᑦ ᒐᕙᒪᒃᑯᓐᓂᑦ ᓄᓇᕗᒻᒥ 
ᓱᖅᑯᐃᖅᑕᐅᓯᒪᖏᑦᑐᒥᑦ ᐊᖏᖃᑎᒌᕈᑎᒥᑦ ᓇᓗᓇᐃᖅᓯᓂᐊᕐᓂᖕᒥᓂᑦ ᓄᓇᕘᒥ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᑦ/ᑭᒃᑯᓕᒫᓄᑦ ᐃᖅᑲᓇᐃᔭᖅᑏᑦ ᑭᒡᒐᖅᑐᐃᔨᖏᓐᓂᑦ ᑲᓇᑕᒥ (PSAC).  ᓄᓇᕘᒥ ᐃᖅᑲᓇᐃᔭᖅᑏᑦ 
ᐃᓘᓐᓇᖏᓐᓂᑦ ᐃᓱᒪᒋᔭᖕᒥᓂᑦ ᓇᓗᓇᐃᖅᓯᓪᓗᑎᑦ, ᐃᓚᒋᔭᐅᖃᐅᓯᑎᓪᓗᓂ ᑮᓇᐅᔾᔭᓵᑦᓯᐊᑦ ᒦᔅᓵᓄᑦ, ᑭᓯᐊᓂ 
ᐊᖓᔪᖅᑲᐅᑎᖏᑦ ᐆᒻᒪᖁᑎᓕᕆᔨᒃᑯᑦ ᑕᐃᒪᐃᔪᒪᓚᐅᖏᑦᑐᑦ.  ᐊᖓᔪᖅᑲᐅᑎᖏᑦ ᐆᒻᒪᖅᑯᑎᓕᕆᔨᒃᑯᑦ ᑲᖑᓇᖅᑑᓗᓂ 
ᑲᒪᒋᔭᖃᕈᒪᖔᓚᐅᖅᑐᑦ ᑮᓇᐅᔾᔭᓵᔅᓯᐊᑦ ᐅᖃᐅᓯᐅᓕᖅᑎᓪᓗᒋᑦ ᐃᓱᒪᓕᐅᖅᓯᒪᖕᒪᑕ ᑮᓇᐅᔭᐃᑦ ᑕᑯᓪᓗᒋᑦ 
ᓈᒻᒪᒋᑐᐃᓐᓇᖅᑕᖕᒥᓂᑦ ᐊᒻᒪᓗ ᑕᐃᒃᑯᐊ ᐅᖃᐅᓯᕆᒍᒪᓚᐅᖏᑦᑕᖏᑦ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ 
ᐅᖃᐅᓯᐅᓕᖅᑎᓪᓗᒋᑦ, ᑕᐃᒫᓗ ᐅᖃᖅᑐᑎᑦ ᑕᐃᒃᑯᐊᒎᖅ ᐃᓱᒪᒋᔭᕗᑦ ᐊᑭᑦᑐᒋᐊᖅᑕᐅᔭᕆᐊᓖᑦ ᐱᓗᐊᖅᑐᓕᐊᓘᒋᐊᖏᓐᓂᑦ 
ᑎᓕᓯᔾᔪᓯᐊᖏᑦ ᑕᑯᓪᓗᒋᑦ.  ᑕᒪᓐᓇ ᐊᑐᖅᑕᓂ ᐊᖓᔪᖅᑕᐅᑎᖏᑕ ᐆᒻᒪᖅᑯᑎᓕᕆᔨᒃᑯᑦ ᓄᖅᑲᐃᓐᓇᖅᑎᔅᓯᓚᐅᖅᑐᑦ 
ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ ᑭᒡᒐᖅᑐᐃᔨᖏᓐᓂᑦ ᖃᓄᐃᓘᒃᑲᓐᓂᕋᓱᓐᓂᐊᕆᐊᖓ.  ᑕᒪᒃᑮᒃ 
ᖃᓂᓪᓕᑲᓐᓂᓯᒪᖏᒃᑲᓗᐊᕋᒥ ᐊᒥᓱᑦ ᐱᔾᔪᑎᒋᓪᓗᒋᑦ, ᑭᒡᒐᖅᑐᐃᔨᐅᔪᑦ ᐃᓱᒪᒋᔭᖃᖅᐳᑦ ᑲᔪᓯᕚᓪᓕᓚᐅᒋᐊᖓ 
ᑲᑎᒪᒍᑎᒋᓚᐅᖅᑕᕗᑦ.   
 
ᑕᒪᒃᑮᑦ ᓂᕆᐅᒋᔭᖃᑦᓯᐊᖅᐳᑦ ᐋᔩᖃᑎᒌᒃᑲᓐᓂᓛᕆᐊᖏᓐᓂᑦ ᐅᐱᕐᖔᑉ ᓄᙳᐊᓂ. 
 
ᑲᑐᔾᔨᖃᑎᒌᔅᓯᐊᖅᑕ, 
 
ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ/ᑭᒃᑯᓕᒫᓄᒃ ᐃᖅᑲᓇᐃᔭᖅᑏᑦ ᑭᒡᒐᖅᑐᐃᔩᑦ ᑲᓇᑕᒥ ᐱᓕᕆᔨᖏᓪᓗ: 
ᑕᐃᕕᑎ ᕗᐊᑦ, ᐊᖓᔪᖅᑳᖅ 
ᑳᑎ ᐊᐅᓚᓐᐹᑦ , ᑭᒡᒐᖅᑐᐃᔨ 
ᓯᑏᕙᓐ ᐃᓇᒃᓴᒐᒃ, ᑭᒡᒐᖅᑐᐃᔨ 
ᓖᓴ ᑲᓛᒃ , ᑭᒡᒐᑐᐃᔨ 
ᔭᐃᓴᓐ ᕉᓵᓐ, ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ ᐊᖓᔪᖅᑳᖓ 
ᒪᒃᓰᒻ ᑏᐳᑦ-ᒋᓐᕌᔅ , ᑭᒃᑯᓕᒫᓄᑦ ᐃᖅᑲᓇᐃᔭᖅᑏᑦ ᑭᒡᒐᖅᑐᐃᔩᑦ ᑲᓇᑕᒥ ᐋᔩᖃᑎᖃᑎᓕᕆᔨᖓᓐ 
ᒥᐊᓕᐊ ᕙᑯ, ᑭᒃᑯᓕᒫᓄᑦ ᐃᖅᑲᓇᐃᔭᖅᑏᑦ ᑭᒡᒐᖅᑐᐃᔩᑦ ᑲᓇᑕᒥ ᐊᕕᖅᑐᒃᓯᒪᔪᓃᖔᖅᑐ 
 
 


